
Karpanyapanjikastotram

கார்பண்யபஞ்ஜிகாஸ்தோத்ரம்

த்⁴யாந: ।
கோணேநாக்ஷ்ணோ: ப்ரு’து²ருசி:மிதோ²ஹாரிணா லிஹ்யமாநா-
வேகைகேந ப்ரசுரபுலகேநோபகு³டௌ⁴ பு⁴ஜேந ।

கௌ³ரீஶ்யாமௌ வஸநயுக³ளம் ஶ்யாமகௌ³ரம் வஸாநௌ
ராதா⁴க்ரு’ஷ்ணௌ ஸ்மரவிலஸிதோத்³தா³மத்ரு’ஷ்ணௌ ஸ்மராமி ॥ 1॥

அத²ஶ்ரீகார்பண்யபஞ்ஜிகாஸ்தோத்ரம்
ஶ்ரீவ்ரு’ந்தா³வநேஶௌ ஜயத:
திஷ்ட²ந் வ்ரு’ந்தா³டவீகுஞ்ஜே விஜ்ஞப்திம் வித³த⁴த்யஸௌ ।
வ்ரு’ந்தா³டவீஶயோ: பாத³பத்³மேஷு க்ரு’பநோ ஜந: ॥ 1॥
நவேந்தீ³வரஸந்தோ³ஹஸௌந்த³ர்யாஸ்கந்த³நப்ரப⁴ம் ।
சாருகோ³ரோசநாக³ர்வகௌ³ரவக்³ராஸிகௌ³ரபா⁴ம் ॥ 2॥
ஶாதகும்ப⁴கத³ம்ப³ஶ்ரீவிட³ம்பி³ஸ்பு²ரத³ம்ப³ரம் ।
ஹரதா கிம்ஶுகஸ்யாம்ஶூந் அம்ஶுகேந விராஜிதாம் ॥ 3॥
ஸர்வகைஶோரவத்³வ்ரு’ந்த³சூடா³ரூட⁴ஹரிண்மணிம் ।
கோ³ஷ்டா²ஶேஷகிஶோரீணாம் த⁴ம்மில்லோத்தம்ஸமல்லிகாம் ॥ 4॥
ஶ்ரீஶமுக்²யாத்மரூபணாம் ரூபாதிஶயிவிக்³ரஹம் ।
ரமோஜ்ஜ்வலவ்ரஜவதூ⁴வ்ரஜவிஸ்மாபிஸௌஷ்ட²வாம் ॥ 5॥
ஸௌரப்⁴யஹ்ரு’தகா³ந்த⁴ர்வம் க³ந்தோ⁴ந்மாதி³தமாத⁴வாம் ।
ராதா⁴ரோத⁴நவம்ஶீகம் மஹதீமோஹிதாச்யுதாம் ॥ 6॥
ராதா⁴த்⁴ரு’தித⁴நஸ்தேநலோசநாஞ்சலசாபலம் ।
த்³ரு’க³ஞ்சலகலாப்⁴ரு’ங்கீ³த³ஷ்டக்ரு’ஷ்ணஹ்ரு’த³ம்பு³ஜாம் ॥ 7॥
ராதா⁴கூ³ட⁴பரீஹாஸப்ரௌடி⁴நிர்வசநீக்ரு’தம் ।
வ்ரஜேந்த்³ரஸுதநர்மோக்திரோமாஞ்சிததநூலதாம் ॥ 8॥

கார்பண்யபஞ்ஜிகாஸ்தோத்ரம்

தி³வ்யஸத்³கு³ணமாணிக்யஶ்ரேணீரோஹணபர்வதம் ।
உமாதி³ரமணீவ்யூஹஸ்ப்ரு’ஹணீயகு³ணோத்கராம் ॥ 9॥
த்வாம் ச வ்ரு’ந்தா³வநாதீ⁴ஶ த்வாம் ச வ்ரு’ந்தா³வநேஶ்வரி ।
காகுபி⁴ர்வந்த³மாநோऽயம் மந்த³ம் ப்ராரு’த²யதே ஜந: ॥ 10॥

॥ த³ஶபி: ⁴ குலகம் ॥
யோக்³யதா மே ந காசித்³ வாம் க்ரு’பாலாபா⁴ய யத்³யபி ।
மஹாக்ரு’பாலுமௌலித்வாத் ததா²பி குருதம் க்ரு’பாம் ॥ 11॥
அயோக்³யே ஸாபராதே⁴ऽபி த்³ரு’ஶ்யந்தே க்ரு’பயாகுலா: ।
மஹாக்ரு’பாலவோ ஹந்த லோகே லோகேஶவந்தி³தௌ ॥ 12॥
ப⁴க்தேர்வாம் கருணாஹேதோர்லேஶாபா⁴ஸோऽபி நாஸ்தி மே ।
மஹாலீலேஶரதயா தத³ப்யத்ர ப்ரஸீத³தம் ॥ 13॥
ஜநே து³ஷ்டேऽப்யப⁴க்தேऽபி ப்ரஸீத³ந்தோ விலோகிதா: ।
மஹாலீலாமஹேஶாஶ்ச ஹா நாதௌ² ப³ஹவோ பு⁴வி ॥ 14॥
அத⁴மோऽப்யுத்தமம் மத்வா ஸ்வமஜ்ஞேऽபி மநீஷிணம் ।
ஶிஷ்டம் து³ஷ்டோऽப்யயம் ஜந்துர்மந்தும் வ்யதி⁴த யத்³யபி ॥ 15॥
ததா²ப்யஸ்மிந் கதா³சித்³ வாமதீ⁴ஶௌ நாமஜல்பிநி ।
அவத்³யவ்ரு’ந்த³நிஸ்தாரிநாமாபா⁴ஸௌ ப்ரஸீத³தம் ॥ 16॥
யத³க்ஷம்யம் நு யுவயோ:ஸக்ரு’த்³ப⁴க்திலவாத³பி ।
ததா³க:³ க்வாபி நாஸ்த்யேவ க்ரு’தாஶாம் ப்ரார்த²யே தத: ॥ 17॥
ஹந்த க்லீபோ³ऽபி ஜீவோऽயம் நீத: கஷ்டேந த்⁴ரு’ஷ்டதாம் ।
முஹு: ப்ரார்த²யதே நாதௌ² ப்ரஸாத:³ கோऽப்யுத³ஞ்சது ॥ 18॥
ஏஷ பாபீ ருத³ந்ந் உச்சைராதா³ய ரத³நைஸ்த்ரு’ணம் ।
ஹா நாதௌ² நாதே²தி ப்ராணீ ஸீத³த்யத்ர ப்ரஸீத³தம் ॥ 19॥
ஹாஹாராவமஸௌ குர்வந் து³ர்ப⁴கோ³ பி⁴க்ஷதே ஜந: ।
ஏதாம் மே ஶ‍்ரு’ணுதம் காகும் காகும் ஶ‍்ரு’ணுதமீஶ்வரௌ ॥ 20॥
யாசே பு²த்க்ரு’த்ய பு²த்க்ரு’த்ய ஹா ஹா காகுபி⁴ராகுல: ।
ப்ரஸீத³தமயோக்³யேऽபி ஜநேऽஸ்மிந் கருணார்ணவௌ ॥ 21॥

க்ரோஶத்யார்தஸ்வரைராஸ்யே ந்யஸ்யாங்கு³ஷ்ட²மஸௌ ஜந: ।
குருதம் குருதம் நாதௌ² கருணாகணிகாமபி ॥ 22॥
வாசேஹ தீ³நயா யாசே ஸாக்ரந்த³மதிமந்த³தீ: ⁴ ।
கிரதம் கருணஸ்வாந்தௌ கருணோர்மிச்ச²டாமபி ॥ 23॥
மது⁴ரா:ஸந்தி யாவந்தோ பா⁴வா:ஸர்வத்ர சேதஸ: ।
தேப்⁴யோऽபி ப்ரேமமது⁴ரம் ப்ரஸாதீ³குருதம் நிஜம் ॥ 24॥
ஸேவாமேவாத்³ய வாம் தே³வாவீஹே கிஞ்சந நாபரம் ।
ப்ரஸாதா³பி⁴முகௌ²ஹந்த ப⁴வந்தௌ ப⁴வதாம் மயி ॥ 25॥
நாதி²தம் பரமேவேத³மநாத²ஜநவத்ஸலௌ ।
ஸ்வம் ஸாக்ஷாத்³தா³ஸ்யமேவாஸ்மிந் ப்ரஸாதீ³குருதம் ஜநே ॥ 26॥
அஞ்ஜலிம் மூர்த்⁴நி விந்யஸ்ய தீ³நோऽயம் பி⁴க்ஷதே ஜந: ।
அஸ்ய ஸித்³தி⁴ரபீ⁴ஷ்டஸ்ய ஸக்ரு’த³ப்யுபபாத்³யதாம் ॥ 27॥
அமலோ வாம் பாரிமல: கதா³ பரிமலந் வநே ।
அநர்கே⁴ண ப்ரமோதே³ந க்⁴ராணம் மே கூ⁴ர்ணயிஷ்யதி ॥ 28॥
ரஞ்ஜயிஸ்யதி கர்ணௌ மே ஹம்ஸகு³ஞ்ஜிதக³ஞ்ஜநம் ।
மஞ்ஜுளம் கிம் நு யுவயோர்மஞ்ஜீரகலஸிஞ்ஜிதம் ॥ 29॥
ஸௌபா⁴க்³யாங்கரதா²ங்கா³தி³லக்ஷிதாநி பதா³நி வாம் ।
கதா³ வ்ரு’ந்தா³வநே பஶ்யந்ந் உந்மதி³ஷ்யத்யயம் ஜந: ॥ 30॥
ஸர்வஸௌந்த³ர்யமர்யாதா³நீராஜ்யபத³நீரஜௌ ।
கிமபூர்வாணி பர்வாணி ஹா மமாக்ஷ்ணோர்விதா⁴ஸ்யத² ॥ 31॥
ஸுசிராஶாப²லாபோ⁴க³பதா³ம்போ⁴ஜவிலோகநௌ ।
யுவாம் ஸாக்ஷாஜ்ஜநஸ்யாஸ்ய ப⁴வேதாமிஹ கிம் ப⁴வே ॥ 32॥
கதா³ வ்ரு’ந்தா³டவீகுஞ்ஜகந்த³ரே ஸுந்த³ரோத³யௌ ।
கே²லந்தௌ வாம் விலோகிஷ்யே ஸுரதௌ நாதிதூ³ரத: ॥ 33॥
கு³ர்வாயத்ததயா க்வாபி து³ர்லபா⁴ந்யோந்யவீக்ஷணௌ ।
மித:²ஸந்தே³ஶஸீது⁴ப்⁴யாம் நந்த³யிஸ்யாமி வாம் கதா³ ॥ 34॥
க³வேஷயந்தாவந்யோऽந்யம் கதா³ வ்ரு’ந்தா³வநாந்தரே ।
ஸங்க³மய்ய யுவாம் லப்ஸ்யே ஹாரிணம் பாரிதோஷிகம் ॥ 35॥

பணீக்ரு’தமிதோ²ஹாரலுஞ்சநவ்யக்³ரஹஸ்தயோ: ।
கலிம் த்³யூதே விலோகிஷ்யே கதா³ வாம் ஜிதகாஶிநோ: ॥ 36॥
குஞ்ஜே குஸுமஶய்யாயாம் கதா³ வாமர்பிதாங்க³யோ: ।
பாத³ஸம்வாஹநம் ஹந்த ஜநோऽயம் ரசயிஷ்யதி ॥ 37॥
கந்த³ர்பகலஹோத்³க⁴ட்டத்ருடிதாநாம் லதாக்³ரு’ஹே ।
கதா³கு³ம்பா²ய ஹாராணாம் ப⁴வந்தௌ மாம் நியோக்ஷ்யத: ॥ 38॥
கேலிகல்லோலவிஸ்ரஸ்தாந் ஹந்த வ்ரு’ந்தா³வநேஶ்வரௌ ।
கர்ஹி ப³ர்ஹிபதத்ரைர்வாம் மண்ட³யிஷ்யாமி குந்தலாந் ॥ 39॥
கந்த³ர்பகேலிபாண்டி³த்யக²ண்டி³தாகல்பயோரஹம் ।
கதா³ வாமலிகத்³வந்த்³வம் கரிஷ்யே திலகோஜ்ஜ்வலம் ॥ 40॥
தே³வாரம்பே⁴ வநஸ்ரக்³பி⁴ர்த்³ரு’ஶௌ தே தே³வி கஜ்ஜலை: ।
அயம் ஜந: கதா³குஞ்ஜமண்ட³பே மண்ட³யிஷ்யதி ॥ 41॥
ஜாம்பூ³நதா³ப⁴தாம்பூ³லீபர்ணாந்யவத³லய்ய வாம் ।
வத³நாம்பு³ஜயோரேஷ நிதா⁴ஸ்யதி ஜந: கதா³ ॥ 42॥
க்வாஸௌ து³ஷ்க்ரு’தகர்மாஹம் க்வ வாமப்⁴யர்த²நேத்³ரு’ஶீ ।
கிம் வா கம் வா ந யுவயோருந்மாத³யதி மாது⁴ரீ ॥ 43॥
யயா வ்ரு’ந்தா³வநே ஜந்துரநர்ஹோऽப்யேஷ வாஸ்யதே ।
தயைவ க்ரு’பயா நாதௌ²ஸித்³தி⁴ம் குருதமீப்ஸிதம் ॥ 44॥
கார்பண்யபஞ்ஜிகாமேதாம் ஸதா³ வ்ரு’ந்தா³டவீநடௌ ।
கி³ரைவ ஜல்பதோऽப்யஸ்ய ஜந்தோ:ஸித்⁴யது வாஞ்சி²தம் ॥ 45॥
இதி ஶ்ரீரூபகோ³ஸ்வாமிவிரசிதஸ்தவமாலாயாம் ஶ்ரீகார்பண்யபஞ்ஜிகாஸ்தோத்ரம்
ஸமாப்தம் ।

